Legebiltzarreko Erregelamenduko 112.1 artikuluan ezarritakoa betez, foru parlamentari Car​los Cris​tó​bal Gar​cía jaunak atze​rri​ko ikas​le​en​tza​ko hiz​kun​tza ira​kas​kun​tzan ari​tzen diren ira​kas​le​en pres​ta​kun​tza​ri buruz egindako galderaren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera 2005eko irailaren 26ko 92. Nafarroako Parlamentuko Aldizkari Ofizialean argitaratu zen.

Iruñean, 2005eko urriaren 18an

Lehendakaria: Rafael Gurrea Induráin

ERANTZUNA

Socialistas del Parlamento de Navarra parlamentu-taldeko foru parlamentari Carlos Cristóbal jaunak galdera egin du atzerriko ikasleei hizkuntza irakasteko irakasleak prestatzeari buruz. Hona Hezkuntza kontseilariaren erantzuna.

2005/2006 ikasturterako aurreikusi den prestakuntza planak osagai hauek ditu:

– Etorkinentzako gaztelania irakasleei zuzendutako hastapeneko prestakuntza ikastaroa (on line erdi presentziala), 43 ordukoa. Ikastaroa urriaren 26an hasi zen, hezkuntza etapetako irakasle guztientzat irekia (programa eta edukia 1. eranskinean).

– Egoera sozial eta kultural behartuan dauden ikasleekin aritzen diren irakasleentzako prestakuntza jardunaldiak.

Lehen hezkuntzako irakasleentzat, zehazki gaztelania bigarren hizkuntza gisa irakasteko eginkizuna dutenentzat (ikusi edukia 2. eranskinean). Urrian programa horretan ari diren 49 irakasleak joanen dira.

– Bigarren hezkuntzako hizkuntza murgilketako irakasleentzako prestakuntza. 

– Estrategia metodologikoei buruzko jardunaldiak (ikusi edukia 3. eranskinean). Programa egiten ari diren 22 irakasleak joanen dira.

Hori jakinarazten dizut Legebiltzarreko Erregelamenduaren 184. artikuluan eta hurrengoetan xedatutakoa betetzeko.

Iruñean, 2005eko urriaren 13an

Hezkuntza kontseilaria: Luis Campoy Zueco

I. ERANSKINA
“Etorkinen gaztelania irakasleentzako hastapeneko prestakuntza ikastaroa”

Mota: 

On line ikastaroa, erdi-presentziala

Norentzat. 

Bigarren Hezkuntzako Gaztelania eta literaturako, Euskara eta literaturako, Hizkuntzetakoa eta Esparru Soziolinguistikoko irakasleak. Bigarren Hezkuntzako gainerako arloetako irakasleak.

Haur eta lehen irakaskuntzako ikastetxeak.

Etapa: Etapa guztiak.

Zioak 

Espainiera bigarren hizkuntza gisa ikasle etorkinen eskola testuinguruan irakasteko oinarriak ezagutu beharra dakar ikasle horiek izateak bai hizkuntza murgilketako ikasgeletan bai ikasgela arruntetan. Beraz, beharrezkoa dirudi irakasle gehienek bigarren hizkuntzaren ikasketa nola kudeatu jakin eta horretarako gaitasuna izatea, horrek aukera emanen baitie ikasleei gizarteratzeko ez ezik hezkuntza etapa guztietan aurrera egiteko ikasketetan ere.  

Hizkuntzak ikasi eta bereganatzeko oinarriak, material, programa eta metodologia egokienak aukeratzea, bai eta kultura arteko ikuspegia ezagutzea beharrezkoak eta nahitaezkoak dira gai honetan lanean hasten diren profesionalentzat. 

Deskripzioa:

On line ikastaro erdi-presentziala da, ikasle etorkinei gaztelania irakasteari aurrenekoz ekiten dioten irakasleentzat. Ikastaroaren asmoa da irakasle horiei beharrezkoak dituen tresna ahal diren eraginkorrenak ematea lan hori gauzatzeko. Hartzaileak dira bai hizkuntza murgilketako ikasgeletan bai ikasgela arruntetan eskolak ematen dituzten irakasleak. 

Helburuak 

1. Irakasleei hasierako prestakuntza eskaintzea EL2ren irakaskuntzan, eskolak emateko material eraginkorrak aukeratzen edo sortzen laguntzeko. 

2. EL2ren irakaskuntzari eragiten dioten diziplinen funtsezko oinarriak funts teorikoak aurkeztea (psikolinguistika, linguistika, didaktika, etnografia etab.), ikasgelan izan dezaketen baliagarritasunari begira. 

3. Gaztelania bigarren hizkuntza gisa irakastearen funtsezko oinarri praktikoak aztertzea (programazioa, metodologia, ikasleen integrazioa, alderdi kulturalak etab.).  

4. Irakasleengana hurbilaraztea EL2 espezialitatea, prestakuntzan jarraitzeko bilaketa irizpideak eta aukerak eskainiz. 

Edukiak: 

1. Bereganatzea/ikastearen inguruko teorietara hurbiltzea. 

2. Beharren eta programazioaren azterketa. 

3. Metodologia komunikatiboa ikasgelan. Oinarri teorikoak eta aplikazio praktikoak. 

4. Gramatikaren tratamendua EL2ren ikasgelan. Gramatika komunikatiboa. 

5. Kultura eta kulturartekotasuna EL2ren ikasgelan. 

6. Lau trebetasunak: mintzamena, irakurmena, entzumena eta idazmena. 

7. Nafarroako EL2ko curriculum proposamenaren azterketa. Curriculum jokalekuak, programazioa eta metodologia.

8. Gaztelaniaren ikasgelan EL2 gisa dituen aplikazioak.

Metodologia 

Ikastaroa lau atal nagusitan dago banaturik: 

A) Irakurgaiak ikastaroko modulu guztietarako; modulu bakoitzaren amaieran jarduera test bat du, ebazpenak barne, borondatezkoa dena. 

B) Tutoretzak, ikasleek agertutako gaiei eta zailtasunei erantzun, ikastaroaren jarraipena egin eta ziurtagiria jasotzeko derrigorrezkoak diren jarduerak balioztatzeko.

C) Saio presentzialak: On line ikastaro honen ordu kopurua osatzeko bi saio izanen dira. Bien helburua izanen da partaideek edukiez, nahitaezko jarduerez eta amaierako proiektuaz duten zalantzak argitzea. Bertan izanen da ikastaroaren egilea, Mario Gómez del Estal eta tutoreak.

D) Partaide bakoitzaren amaierako lana: jarduketa pedagogikorako proposamen bat prestatzea ikastaroan eman eta tutoreek balioztatuko dituzten jardueren garapenarekin bat datozen elementuekin. 

Ponenteak: 

Mario Gómez del Estal: Filologia Hispanikoko lizentziatua, Madrileko EOI 1ean atzerritarrentzako gaztelania irakaslea. 

Carolina Matellanes Marcos: Filologia Hispanikoko doktorea, NUPeko Hizkuntzen goi mailako Ikastetxeko irakaslea eta ikastetxe horretan berean gaztelania programen kudeatzailea.

Ana Martínez Mongay: Filologia Hispanikoko lizentziatua, Iruñeko ILZko Gaztelania eta Literaturako aholkularia.

Lekua: Iruñeko ILZ

Hasiera: 2005eko urriaren15ean.

Amaiera: 2006ko urtarrilaren 15ean

Iraupena: 

43 ordu, banaketa honekin:

– 16 moduluren irakurketa eta jarduerak gauzatzea: 24 ordu.

– Irakaskuntzako jarduketako proiektu 1 egitea: 10 ordu.

– News izenekoetan  parte hartzea: 5 ordu.

– Saio presentzialak: 4 ordu (2 ordu saio bakoitza).

Baldintzak. Windowseko ohiko erabiltzailea, posta elektronikoa eta internet.

Partaideak hautatzeko irizpideak:

On line ikastaro honetan izena emandakoen gehieneko kopurua gaindituz gero, lehentasuna izanen dute ikasturte honetan E/L2 ikasle etorkinei irakasten ari diren irakasleek, zein den ere haien arloa edo etapa.

2. ERANSKINA

Mota: 

Jardunaldiak

Norentzat. 

Haur eta lehen hezkuntzako ikastetxeetako egoera sozial eta kultural behartuko ikasleen irakasleak.

Etapa: 

Haur eta lehen hezkuntza

Zioak 

Programa honen bidez arreta hartzen duten ikasleen ezaugarriek eta, programa betetzen den ikastetxeetan sartzean irakasle batzuek duten esperientzia urriak justifikatu egiten dute oinarrizko prestakuntza eman beharra egoera sozial eta kultural behartuan dauden ikasleei laguntzeko premiazkoak diren tresnen inguruan, eta halaber programan eskarmentua duten irakasleek lanean izan dituzten esperientzien ekarpena egin.

Helburuak 

1. Irakasle horiek hezkuntza laguntzako unitatearen esparruan betetako lanean erabilitako antolaketa eta metodologia prozeduren berri ematea.  

2. Programaren  bidez arreta hartzen duten ikasleen ezaugarriak eta beharrak ezagutzea. 

3. Aholku ematea irakasleen eginkizunei eta jarduketa irizpideei dagokienez. 

4. Lehen hezkuntzako zikloetako oinarrizko edukiak eta jarduerak hautatzeko lan taldeak sortzea proposatzea.

5. Programari atxikitako irakasleen prestakuntza premiak baloratzea.

Edukiak: 

1. Egoera sozial eta kultural behartuan dauden ikasleentzako arreta ematea ikastetxeetan. 

2. Oztopoak eguneroko lanean eta hartutako neurriak (nola antolatzen den arreta) ikastetxeetan. 

3. Nola egiten den ebaluazioa: ereduak, protokoloak, teknikak. 

4. Kulturarteko hezkuntzan sentsibilizazio jarduerak egitea ikastetxeetan. Harrera plana.

5. Kultura-aniztasun eta Immigraziorako Atalak egindako materialen aurkezpena eta aplikagarritasuna.

6. Taldetan lan egiteko proposamena, arlo instrumentaletan oinarrizko edukiak, jarduerak eta materialak hautatzeko. 

7. Curriculumeko atzerapena duten edo/eta hizkuntza ezagutzen ez duten ikasleentzako arreta.  

8. Curriculumeko atzerapenak dituzten ikasleekin landu behar diren funtsezko edukien berrikuspena. 

9. Hizkuntza ez dakien ikasle atzerritarrei E/L2 irakasteko zenbait irizpide. 

Koordinazioa: 

Kultura-aniztasunerako eta Gizartean eta Eskolan integratzeko Bulegoa.

Iraupena: 

Hiru egun

Lekua: 

Iruñeko, Lizarrako eta Tuterako ILZ. 

Antolatzailea: 

Kultura-aniztasunerako eta Immigrazioa Atala. (Dibertsitate, Kultura-aniztasuna eta Immigrazio Zerbitzua)

3. ERANSKINA
Bigarren hezkuntzako hizkuntza murgilketako 
irakasleen prestakuntza jardunaldiak

Mota: 

Jardunaldia

Zioak 

Kultura-aniztasun eta Immigraziorako Atalaren iritziz, beharrezkoa da prestakuntza jardunaldiak antolatzea irakasleek elkarri trukatzeko ikastetxeetan arreta hartzen duten ikasleentzako lanaren zailatasunak, materialak, programazioa eta ebaluazioa. 

Helburuak

1. Gaitasuna ematea irakasleei E/l2ren irakaskuntza intentsiboa planifikatu eta programatzeko. 

2. Elkarri trukatu erabilitako metodologia, materialak eta prozedurak.  

3. Bide ematea irakaskuntza integratua izateko, hizkuntza ikasi ahal izateko gizarte eta natur zientzietako eta matematiketako eduki berariazkoen bitartez eta irakasleei eguneroko lanean oinarrizko tresnak ematea. 

4. Irakasle-tutorearekin koordinatzea ikasleen irakaste-ikaste prozesua, ahal den onena izan dadin.

Edukiak:

1. Curriculumaren proposamena, E/L2ren irakaskuntza planifikatzeko tresna. Haren osagaiak

2. Oinarrizko alderdi didaktikoak bigarren hizkuntzaren irakaskuntzan.

3. Irakaskuntza programatzeko tresna metodologikoak: azterketa nozio-funtzionalaren eskema eta zereginen bidezko irakaskuntza.

4. Ikastetxeetan gauzatutako zenbait esperientzia

5. Funtsezko ikasketak, matematiken, gizarte zientzien eta natur zientzien arloen oinarri direnak.

6. Ikasgelaren kudeaketarako materialak eta baliabideak.

Parte-hartzaileak:

Ikastetxe hauetako irakasleak (ikastetxe bakoitzeko bi, bata esparru soziolinguistikokoa eta bestea zientifiko teknikokoa): 

Ikastetxe publikoak: Iruña

• “Navarro Villoslada” BHIa 

• “Plaza de la Cruz” BHIa 

• Ikastetxe itunduak:  Iruña

• “Hijas de Jesús” (Txantrea)

• Salestarrak

Ikastetxe itunduetako ikasleak programa eta ikastetxe bakoitzari atxikiko zaio irizpide hauek kontuan harturik: 

– Ikaslearen familiaren etxera dagoen distantzia eta

– Bi ikastetxeetan dituzten ikasle kopurua.

Nafarroako gainerakoan,

• Tutera: "Benjamin de Tudela" 

• Tafalla "Sancho III el Mayor"

• Azkoien: "Ribera del Arga" 

• Marcilla: "Marqués de Villena"

• Lizarra: “Tierra Estella” BHIa

• Corella “Alhama”.

• Uharteko BHIa (15 urtetik gorakoentzako ikasgela)

Guztira: 22 irakasle

Tokia eta egunak:

Irailaren 22 eta 23, ostegun eta ostirala 

Iruñeko ILZ

